
АХСГИАГ ЦАУ

ИСТОРИОН ÆВДЕСÆНТÆ

НÆ НАЦИОН АЙЙЕВАДИ КАДÆ ÆМА НАМУС

СÆ ДЗУБАНДИ РАУАДÆЙ СÆ ДЗУБАНДИ РАУАДÆЙ 
ЗÆРДÆМÆДЗÆУГÆЗÆРДÆМÆДЗÆУГÆ

Нæ республики Сæргъ-
лæууæг Сергей Меняйло 
æрæги Мæскуй информаци-
он агентадæ ТАСС-и азгъун-
сти фембалдæй ами косæг 
журналистти æма нæ фиди-
бæстон иннæ дзиллон ха-
бархæссæг фæрæзнити ми-
нæвæртти хæццæ. Се ’хсæн 
дзубанди рахаста сахаттæй 
фулдæр æма рауадæй ме-
десгин, гъуддагон, журна-
листтæ сæ фарстати фæд-
бæл фегъустонцæ бæлвурд 
æма æнхæст дзуæппитæ куд 
Цæгат Иристони цардарæзти 
абони уавæри æма исони-
бонмæ нисанти туххæй, уотæ 
нæ бæсти кæцидæр хабæрт-
ти туххæй дæр.

Аци фембæлди фæдбæл 
æрмæг кæсетæ 2-3-аг фæр-
стæбæл.

РÆСТБÆЛДЗОРÆГÆН КÆД ЗНÆГТÆ БЕРÆ ФÆУУЙ, УÆДДÆР Æ ХУАРЗ НÆ ИСÆФУЙ!..
Иван ИЛЬИН (1883-1954), номдзуд философ: «Дæ адæми æцæгæй ку уарзай, уæд 
ин гъæуама цæстмæмиутæ ма кæнай, æ аййеппитæ ин ма римæхсай, фал 
сæ гъæуама рæстзæрдæй, æхсаргинæй дзорай æма сæ хормæ хæссай еудад-
зуг. Национ сæрустурдзийнадæ гъæуама макæд хеза къумух æсхъæл миутæ-
мæ, хебæл фенвæрсунмæ, адæми ма ардауа æхецæй уæлбекъон аразунбæл…»

«АЛАН» – НЁ АЙЙЕВАДИ ИРД СТЪАЛУТЁЙ ЕУ, 
НЁ ДЗИЛЛЁ СИ УЁЛДАЙ СЁРУСТУР ЁЙ!..

ДЕДЕГКАТИ 
Ермак,

ансамбль 
«Алан»-и 
раздæри 
архайæг

Дæ карни дин уæлдай зæр-
дæхцæуæндæрæй ци ес, зæгъ-
гæ, мæ ку бафæрсайтæ, уæд, 
нæ Исфæлдесæгæй арази, 
берæ аллихузон, æцæгæйдæр 
ма мин хъæбæр зæрдтагон ка 
’й, уæхæн цаутæ æма хабæрт-

тæ æримисинæ. Уонæн сæ 
фиццæгти хæццæ – нæ номд-
зуд исфæлдистадон коллектив, 
Цæгат Иристони зар æма каф-
ти ансамбли (уæди рæстæгути 
нури «Алан» ма уотæ хундтæй) 
ци рæстæг фæдтæн, уой. Е ад-
тæй евгъуд æноси 60-аг æнзти 
дуккаг æмбеси. Уордæмæ мæ 
кафæгæй ку райстонцæ, уæд, 
баууæндетæ, уотæ цийнæ код-
тон, цума мæнæй амондгундæр 
адæймаг а дуйнебæл нæ ад-
тæй. 

Уæдиккон ансамбль ци æма 
куд адтæй, уой ка гъуди кæнуй, 
етæ мæ æгæрдæр ма балæ-

дæрдзæнæнцæ. Уойбæрцæ-
бæл бæрзонд адтæй æ кадæ, 
уойбæрцæбæл тухгин коллек-
тив адтæй, æма имæ уотæ æн-
цонтæй нæ бахаудтайсæ – еци 
фарста кæмæй аразгæ адтæй, 
уони гъæуама айдагъ дæ арæх-
стдзийнадæй деси ма бафтуд-
тайсæ, фал ма уотид уодиконди 
федауцæ менеугутæй дæр хай-
гин адтайсæ.

Уомæ гæсгæ куд нæ ций-
нæ кодтайнæ, æгайтима мæмæ 
уæхæн амонд æрхаудтæй, æма 
исдæн аци номдзуд коллекти-
ви иуонг. Уæлдай цийнаг ба ма 
мин е адтæй, æма сценæмæ ка-

фунмæ ке рацæуинæ Торчинти 
Бексолтани (адæм æй уарзонæй 
Пигу худтонцæ), Сопойти Ба-
риси, Дзабрати Хазбийи (гъуди 
æй кæндзинайтæ æ «Хъæмати 
хæццæ кафт»-мæ гæсгæ), Чих-
тисти Гамиди, Хæникъати Пе-
три, Бæгиати Николайи æма ма 
берæ æндæр номдзуд кафгути 
хæццæ. Уæди рæстæгути уони 
æнæгъæнæ Иристони ка нæ зуд-
та, уæхæн адæймаг, æвæдзи, нæ 
разиндтайдæ – нæ фæррæдуйд-
зæнæн, нæ дзиллæ сæ 
изæдтæбæл нимадта, 
зæгъгæ, ку зæгъон, уæд 
уомæй дæр. 

УÆРÆСЕ АЛКÆДДÆР АДТÆЙ УÆРÆСЕ АЛКÆДДÆР АДТÆЙ 
СÆРЕБАРÆГÆНÆГСÆРЕБАРÆГÆНÆГ

Уæрæсей фудкойгæнгу-
тæн сæ æримисгæ дзæнгæ-
датæй еу е æй, æма нин нæ 
Фидибæстæ дæр æма æ раз-
амунди дæр хонунцæ тухæй 
бурсгутæ, æндæр паддза-
хæдтæ сæ дæлбарæ бакæ-
нунмæ гъавгутæ. Уони уæхæн 
фудзунддзийнади фæдбæл 
Владимир Путин æрæги æ 
аллианзон Нистауæни уотæ 
загъта: «Уæрæсе Европæмæ 
бампурсун, дан, гъавуй, уой 
туххæй сæнттæ цæгъдунцæ. 
Сæхуæдтæ ба нæ фæзуæт-
тæбæл агорунцæ нисантæ, 
цæмæй сæбæл æргæлдзон-
цæ рæмодзæнтæ. Æнæ  тух-
гин Уæрæсейæй дуйней сабур 
цардæн уæн нæййес!..»

Æма æцæгæйдæр уотæ 
ке ’й, æма Уæрæсей разамон-
гутæ алли рæстæгути дæр 
кæмæдæр тухæй лæборгутæ 
нæ, фал дуйней берæ адæми-
хæттитæн сæребарæгæнæг 
адтæнцæ, уомæн сауæнгæ 
бæлвурд историон æвдесæн-
тæ дæр æрхæссæн ес. Уой 
фæдбæл æрмæг мухур кæ-
нæн 6-7-аг фæрстæбæл.

Нæ номдзуд исфæлдистадон коллектив – адæмон кафти 
паддзахадон академион ансамбль «Алан» – алкæддæр устур 
цæстиварди адтæй æма нерæнгæ дæр æй дзиллити ’хсæн 
айдагъ нæ республики нæ, фал нæ Фидибæсти дæр æма са-
уæнгæ фæсарæнти берæ  рауæнти дæр. Бундор ин æвæрд 
æрцудæй 1938 анзи, æма уæдæй абони уæнгæ æ кадæ бæрзон-
дæй-бæрзонддæр кæнуй, иссæй берæ аллихузон аййевадон 
æркæстити уæлахезон, гастролон балцити адтæй дуйней берæ 
паддзахæдти.

Уомæ гæсгæ си Иристон сæрустур   æй, е бæлвурдæй рабæ-
рæг æй, æрæги ин æ 85-анзон юбилейи фæдбæл Тæбæхсæути 
Балой номбæл Ирон академион театри агъазиау цитгингæнæн 
мадзал арæзт ке ’рцудæй, уомæй дæр. Архайдта си æма номдзуд 
коллективæн зæрдиагæй райарфæ кодта нæ республики Сæргъ-
лæууæг Сергей Меняйло. Мадзали ма архайдтонцæ республи-
ки Парламенти Сæрдар Тускъати Таймораз, культури министр
Фидарати Сослан, паддзахадон æма æхсæнадон къабæзти минæ-
вæрттæ, кадгин иуазгутæ уæрæсейаг алли регионтæй.



ÄÈÃÎÐ¨22 №9. 2024 àíç. 
16 мартъи – кёрдёгёзмёлёни мёйё

Николай ГОГОЛЬ (1809-1852), финсæг: «Мадта уотæ: берæ æнзти куст, 
фæлварæнтæ æма сагъæсти фæсте æз æрцудтæн, мæ сабийбонти 
дæр цæбæл сагъæс кодтон, уомæ – адæймаги нисан æй косун, уæдта 

нæ цард æнæгъæнæйдæр куст æй. Æцæг иронх кæнун нæ гъæуй: 

Не ’мзæнхон номдзуд кавказæртасæг, историон наукити доктор, профессор Крупнов Евгений Игнати фурти райгурдбæл 16 мартъий æнхæст кæнуй Не ’мзæнхон номдзуд кавказæртасæг, историон наукити доктор, профессор Крупнов Евгений Игнати фурти райгурдбæл 16 мартъий æнхæст кæнуй 
æхсæзинсæй анзи (1904-1970). æхсæзинсæй анзи (1904-1970). 

«НÆХЕЦÆЙ АРАЗГÆ ÆЙ НÆ «НÆХЕЦÆЙ АРАЗГÆ ÆЙ НÆ 
ЦАРДАРÆЗТИ ГЪОМУСАДÆ!..»ЦАРДАРÆЗТИ ГЪОМУСАДÆ!..»
«НÆ КУЛЬТУРОН ХÆЗНАТÆ –«НÆ КУЛЬТУРОН ХÆЗНАТÆ –  
НÆ ИСТОРИ, НÆ УОДВАРНИ НÆ ИСТОРИ, НÆ УОДВАРНИ 
БУНДОР…»БУНДОР…»

Номдзуд уруссаг финсæг 
Валентин Распутин æ уацтæй 
еуеми уотæ финста: «Мах еу-
дадзуг дзорæн культури тух-
хæй. Ци уавæри æй е нуриккон 
Уæрæсей? Æрæги бакастæн 
Тихон Хренникови (номдзуд 
советон композитор – Ред.) 
дзубанди, ракодта ’й æ ра-
мæлæтæй минкъий раздæр: 
«Культурæ нæййес – уæд пад-
дзахадæ дæр нæййес. Культу-
рæ ес – уæд паддзахадæ дæр 
ес…» Хъæбæр раст загъта…

Æма Сергей Меняйлой 
хæццæ фембæлди рæстæги 
журналисттæн дæр сæ фиццаг 
фарста хумæтæги нæ адтæй 
комкоммæ культурон царда-
рæзти хабæртти фæдбæл. 
Æма син дзуапп дæтгæй, нæ 
республики Сæргълæууæг æ 
радзубандий райдайæни фиц-
цагидæр куд баханхæ кодта, 

уотемæй культурон бундаради 
объектти, æма, федералон ни-
санеуæг кæмæн ес, уæхæн про-
ектти бæрцæмæ гæсгæ Уæрæ-
сей Хонсари субъектти ’хсæн 
Цæгат Иристон æй цæмæде-
сагдæр æма раззагдæр.

Культурон къабази рай-
рæзти æма агъазиау проекттæ 
æнхæст кæнуни фæдбæл дзор-
гæй, Сергей Меняйло сæрма-
гондæй радзурдта сæ нисане-
уæггинтæй цалдæрей туххæй. 
Е дин Мариинаг театри æртæ 
филиали Цæгат Иристони, 
сæ хæццæ Гергити Валерийи 
фонди хъæппæресæй Дзæуæ-
гигъæуи нæуæггонд цæуй Уæ-
рæсей фиццаг кинотеатртæй 
еу «Пате», советон доги ’й 
худтонцæ «Фæскомцæдесон». 
Е дин Дзæуæгигъæуи номдзуд 
театралон архайæг, не ’мзæн-
хон Евгений Вахтангови Хæд-
зарæ-музей, кæци нæуæггонд 
æрцудæй Мæскуй æ номбæл 
театри коллективи æма респу-
блики æмархайди фæрци. Е 
дин Цæгат Кавкази рагондæр 

театр – Уруссаг драмон театр, 
нæ бæсти еунæг ка ’й, бæхти 
еци театр «Нартæ», æмбал кæ-
мæн нæййес, нæ еци ансамбль 
«Алан». 

– Ке кой ракодтон, етæ дæр 
æма ма аци къабази æндæр 
дæсгай косæндæнттæ æнтæст-
гинæй æнхæст кæнунцæ агъази-
ау æма алливæрсуг культурон-
рохсадон куст – уой дæр айдагъ 
нæ республики цæргути ’хсæн 
нæ, фал ма, ци берæ бæлц-
цæнттæ нæмæ еудадзуг цæуй 
Уæрæсей алли рауæнтæй æма 
фæсарæнтæй, уони ’хсæн дæр.

Нæ идарддæри нисантæн 
сæ медес æй аци къабази 
идарддæри разæнгард рай-
рæзт, – загъта æ радзубандий 
Сергей Меняйло. – Уомæн 
æма нин етæ ’нцæ нæ культу-
рон хæзнатæ – нæ истори, не 
’гъдæуттæ æма фæткитæ, нæ 
уодиконди хуæрзуагæ. Аййева-
дæ – е æй берæнацион адæми 
æма нæ республики, уæдта 
æнæгъæнæй нæ бæсти уодвар-
нæдзийнади бундор.

«АХУРГОНДДЗИ«АХУРГОНДДЗИЙНАДÆ ЙНАДÆ 
АДÆЙМАГИ МÆСУГИ АДÆЙМАГИ МÆСУГИ 
СÆРМÆ ИСЕСУЙ!..»СÆРМÆ ИСЕСУЙ!..»

Аци зундамонæн загъд нин 
нæ рагфидтæлтæй байзадæй. 
Æма Сергей Меняйло дæр æ 
радзубандий зингæ æргом ху-
мæтæги нæ раздахта ахуради 
фарстатæмæ. Куд баханхæ 
кодта, уотемæй адæмихатти 
«Культурон тогивæрд» фæл-
тæрæй-фæлтæрмæ дæттунд-
зийнадæ райдайуй сауæнгæ 
сабийдоги – уæлдайдæр ба 
ахуради къабази. Æма уой нури 
рæстæгути рæстмæ домæнтæ-
мæ гæсгæ алливæрсугæй дæр 
никки бæрзонддæр æмвæза-
дæмæ исесун – æй нуртæккæ 
нæ архайди сæйрагдæр ни-
сантæй еу. Цæмæй е бантæса, 
уой туххæй ба нæ еудадзугдæр 
архайун гъæуй ахургæнгути 
дæсниадæ цитгиндæр æма 
æригæнттæн зæрдæмæдзæ-
угæдæр кæнунбæл, цæмæй 
тундзонцæ аци къабази косун-
мæ. Нæ еугур дæр æй зонæн, 
зин æй ахургæнæги куст, уомæ 
гæсгæ ба ин æ материалон бун-
дортæ гъæуй фулдæр кæнун. 
Уой туххæй республики берæ 
мадзæлттæ арæзт цæуй. 

Скъоладзаути ахурадон 
куст айдагъ урокти рæстæги 
æнхæстгонд нæ цæуй, фал 
фæсурокти æма сауæнгæ сæр-
дигон каникулти рæстæгути 
дæр. Сæрдигон скъола-лагерти 
ци акванториумтæ æма æндæр 
уæхæн мадзæлттæ арæзт цæ-
унцæ, етæ никкидæр æнхæст-
дæр кæнунцæ сувæллæнтти 
зонундзийнæдтæ идарддæр 
дæр бæрзонддæр кæнунæн. Ес 
нæмæ ахурадон центр «Верши-
на». Уоми ’нцæ 140 ахурдзауи 
æнæгъæнæ суткæгæйттæ. Е 
æй федералон «Сириуси» ху-
зæн.

Уæлдæр ахурадон уагæ-
дæнтти материалон-техникон 
базæ цæуй æнхæстдæргонд. 
Куст цæуй уæхæн проектбæл, 
куд зæгъæн: «скъола, астæук-
каг æма уæлдæр ахурадæ», 
уой фæсте ба специалисттæн 
кусти бунæттæ ерун. Федар-
дæр кæнунцæ нæ бæсти раз-
загдæр ахурадон уагæдæнтти 
хæццæ бастдзийнæдтæ, куд 
ахурадон гъуддæгути, уотæ ку-
стадон практики рæстæги дæр.

Къабази идарддæри рай-
рæзти мадзæлтти ’хсæн бæл-
вурд бæрæг даруй æ инфра-

структурæ урухдæр кæнунбæл 
архайд.

Нæ республики ци 178 
скъолай ес, уонæй 117 скъолай 
азгъунститæ цалцæггонд æр-
цæудзæнæнцæ бундоронæй, 
ефтонггонд уодзæнæнцæ ну-
риккон техникон фæрæзнитæй. 
Арæзт цæунцæ нæуæг фондз 
скъолай – нæ республики сто-
лици, Мæздæги, Хъæзлари.

– Нæуæг арæзтæдтæ хуарз 
æнцæ, фал, историон нисане-
уæг кæмæн ес, еци скъолати 
азгъунститæ дæр гъæуй  багъ-
æуай кæнун. 

Аци ахсгиаг гъуддагбæл 
дзоргæй, Сергей Меняйло зæр-
дæхцæуæнæй æримиста, æху-
æдæг кæми ахур кодта, Алаги-
ри еци дуккаг скъолай кадгин 
анзфинсти хабæрттæ. Аци 
скъолай ахургæнæгæй куста 
Басити Чабæхан дæр. 

– Устур Фидибæстон тугъ-
ди рæстæг немуцаг-фашистон 
æрбалæборгутæ Алагир рæ-
стæгмæ ку байахæстонцæ, уæд 
етæ ци нæ фæккодтонцæ, цæ-
мæй Чабæхан се ’мгустгæнæг 
иссайдæ, фал син нæ исарази 
æй, нæ бакумдта æ Фидибæ-
стæбæл гадзирахаттæй рацæ-
ун. Æма ’й уæд æрбалæборæг 
знæгтæ æверхъауæй рамард-
тонцæ…

– Æнæмæнгæ хъæбæр ху-
арз æй нæуæг скъолатæ ара-
зун, – загъта Сергей Меняйло, 
æма уой хæццæ ба ма баханхæ 
кодта,– фал ни гъæуама иронх 
ма уа е дæр, æма зæронд 
скъолатæ ба ’нцæ нæ истори, 
не ’гъдæуттæ æма фæткитæ, 
кæцити гъæуай кæнунæй æма 
сæ цардгъондæр кæнунæй мах 
ихæсгин ан.

Нæ республики Сæргълæу-
уæги аци загъдмæ гæсгæ зæр-
дæбæл æрбалæууй номдзуд 
уруссаг финсæг Лев Толстойи 
загъд: «Раст над уæхæн æй: 
дæ разæй ка цардæй, уони 
гъуддæгутæ базонæ, балæдæ-
рæ сæ æма идарддæр цо…» 

Махмæ гæсгæ, аци гъуди 
фæдзæхсти хузи сæ зæрдæ-
бæл даронцæ ахуради къа-
бази косгутæ дæр æма сæ 
гъомбæлгæнгутæ дæр – æма 
уотæ ку уа, уæд нæ кæстæртæ 
рæствæндаг уодзæнæнцæ сæ 
ирисхъи нæдтæбæл цæугæй, 
уодзæнæнцæ нæ Фидибæ-
стæбæл æновуд, уодикондæй 
цæттæ уодзæнæнцæ æ сæр-
бæлтау архайунмæ.

Ахурадон Центр «Вершина»-йи ахур кæнунцæ Ахурадон Центр «Вершина»-йи ахур кæнунцæ 
140 кæстæри.140 кæстæри.

БАСИТИ Чабæханæн сахар Алагири бæрæга-БАСИТИ Чабæханæн сахар Алагири бæрæга-
стæу æвæрд ес циртдзæвæн.стæу æвæрд ес циртдзæвæн.

Аллихузон дæсниæдтæбæл фæсевæд ахур кæнунцæ Аллихузон дæсниæдтæбæл фæсевæд ахур кæнунцæ 
сæрмагонд ахургæнæндæнтти.сæрмагонд ахургæнæндæнтти.

Зæнхи Æхсæндуйнеуон бон бæрæггонд цæудзæнæй 20 мартъий. Æмзунд-æмвæндæй багъæуай кæнæн, нæ Исфæлдесæг нин ци алæмæти хæзнадонæ Зæнхи Æхсæндуйнеуон бон бæрæггонд цæудзæнæй 20 мартъий. Æмзунд-æмвæндæй багъæуай кæнæн, нæ Исфæлдесæг нин ци алæмæти хæзнадонæ 
балæвар кодта, уой – нæ Зæнхæ, нæ авдæнæ!..балæвар кодта, уой – нæ Зæнхæ, нæ авдæнæ!..

зæнхон паддзахади дин бунат уой туххæй лæвæрд æрцудæй, цæ-
мæй Æрвон Паддзахи ном еудадзуг дæ зæрдæбæл дарай æма дæ æ 
закъон иронх ма уа. Уотæ ку косай, уæд ди аразийæй байзайдзæ-
нæнцæ еугурæйдæр: Паддзах дæр, адæм дæр, дæ зæнхæ дæр…»

ЦАРДИ РÆСТАДÆ АХСГИАГДÆР  ЦАРДИ РÆСТАДÆ АХСГИАГДÆР  
ÆЙ   БАРÆВДАУЙНАГИ ÆЙ   БАРÆВДАУЙНАГИ 
БАРÆВДАУН…БАРÆВДАУН…

Фембæлди рæстæг журналис-
сттæ æнæбафæрсгæ нæ фæцæнцæ, 
нæ республики социалон къабази 
нерæнгæ ци арæзт æрцудæй æма 
ма ци исаразуйнаг нисангонд цæуй 
идарддæр, уобæл. Æма син сæ фар-
статæн дзуапп дæтгæй, Сергей Ме-
няйло бæлвурдæй æрдзурдта цал-
дæр ахсгиаг фарстайебæл.

Фиццагидæр,æнæнездзийнадæ 
гъæуайкæнуйнади къабази ци алли-
хузон нæуæгдзийнæдтæ, уони тух-
хæй дзоргæй, Сергей Меняйло куд 
фегъосун кодта, уотемæй республи-
ки гъæути арæзт æрцудæнцæ фель-
дшерон-акушерон æма аптекити 
пункттæ. Айдагъ фарæ бундоронæй 
исцалцæг кодтонцæ æртæ поликли-
ники, æвæрд си æрцудæй нæуæг 
ефтонггæрзтæ. Куст цæуй нæуæг 
онкологон центр исаразунбæл. Дох-
тиртæн сæ фулдæремæ ес бæрзонд 
квалификаци.

Мадзæлттæ арæзт цæуй агъаз-
гъæуагæ бийнонти царди уавæртæ 
фæххуæздæр кæнунæн. Еугур бе-
рæсувæллонгин бийнонтæн, уæдта 
сæрмагонд æфсæддон операций 
архайгути бийнонтæн дæр арæзт 
æрцудæй социалон паспорттæ. Ма-
териалон æгъдауæй агъазгонд цæуй 
сæрмагонд æфсæддон операций 
архайгути бийнонтæ афойнадæбæл 
райсунцæ, ци федералон æма ре-
спубликон феддонтæ син гъæуама 
лæвæрд цæуонцæ, уони. Берæсу-
вæллонгин бийнонтæн фадуат ес 
асландæр аргъбæл цæрæн хæд-
зæрттæ æма зæнхитæ балхæнунæн. 
Нур дууæ анзей дæргъи нæуæгигурд 
сувæллæнтти мадтæлтæн лæвæрд 
цæуй сæрмагонд лæвæрттæ, аци анз 
ба 25 анзей уæнгæ нæуæг сувæллон-
гин мадтæлтæ ка исуа, уонæн дех-
гонд цæудзæнæй 50 мин соми.

Сергей Меняйло ма куд фегъо-
сун кодта, уотемæй Уæрæсей Пре-
зидент Владимир Путини фæндо-
нæй урухдæргонд æма 2030 анзи 
уæнгæ æмгъудгонд æрцудæй Бес-
лæни фудбæлахи бахауæг адæми 
медицинон реабилитаций програм-
мæ. Сæ нимæдзæ 300 адæймаге-
мæй фæффулдæр æй, 500 адæйма-
гей уæнгæ, ци æхцай фæрæзнитæ 
син гъæуама дехгонд æрцæуа, уони 
бæрцæ 30 миллион сомемæй фæф-
фулдæр уодзæнæй 50 миллион со-
мей уæнгæ.

Сæрмагонд хецæн фарста – еци 
фудбæлахи ка бастъалдæй, уæдта 
си лæгдзийнадæ ка бавдиста, уони 
зæрдæбæл дарун æма уони дæнцæ-
мæ гæсгæ ирæзгæ фæлтæрти уод-
варнон гъомбæладæмæ гъæугæ æр-
гом æздахун. Уой туххæй фудбæлах 
кæми æрцудæй, еци раздæри фиццаг 
скъолай фæзуати арæзт æрцудæй 
экстремизми нихмæ архайди Центр. 
Фудбæлахи ка фæммард æй, етæ, 
«Изæдти Сахар», зæгъгæ, ци еумæй-
аг уæлмæрдти æвæрд æнцæ, уоми 
циртдзæвæнтæ нæуæггонд цæунцæ.

Иннæ æнæмæнгæ райаразуйнаг 
гъуддаг, кæцимæ республики раз-
амунди ’рдигæй бæлвурд æргом æз-
дæхт цæуй – сæхецæн фатертæбæл 
фæххуæст уни зæрдтæй се ’хцатæ 
хæдзæрттæ аразгутæмæ ка равард-
та æма уотемæй ба сайди бунати ка 
райзадæй, еци адæймæгутæн фæй-
йагъаз кæнун. Æнæ арæзтæй ци 
фондз берæфатерон хæдзари бай-
задæй, уонæй æртæ арæзт æрцæуд-

зæнæнцæ аци анз, иннæ дууæ ба – 
иннæ анзи дæргъи. Мадта Мæздæги 
райони гъæу Малгобеки тæссаг æрд-
зон уавæри ка ’й, еци 176 хæдзарей 
цæргутæн рæхги фадуат фæууодзæ-
нæй æдасдæр рауæни æрцæрунæн. 
Куд нисангонд цæуй, уотемæй син 
уодзæнæй гъæууон æфстаудзийна-
дæй (1-2% анзон феддонтæ) испайда 
кæнуни равгæ. 

ÆНТÆСТГИН КУСТ – ÆНТÆСТГИН КУСТ – 
УОДÆНЦОЙНÆ УОДÆНЦОЙНÆ 
ЦАРДГЪОНГÆНÆНЦАРДГЪОНГÆНÆН

Абони æма исонибони цидæрид-
дæр ан исаразуйнаг, етæ нин бан-
тæсдзæнæнцæ, кустадон къабази 
цæйбæрцæбæл æнтæстгин уодзи-
нан, уомæ гæсгæ. Уобæл дзоргæй, 
Сергей Меняйло куд фегъосун код-
та, уотемæй республики экономи-
кон райрæзти туххæй сæрмагондæй 
арæзт хузæги фæрци æнхæстгонд 
цæунцæ фондз размæцуди æма сæ 
уонæн æмдзогæнæг проекти. Уонæн 
сæ

ахсгиагдæртæй æнцæ курорт-
тæ «Мамисон» æма «Къæхтисæр», 
уæдта «Аланий-парк». Урухдæргонд 
цæуй, ци промышленнон кустуæттæ 
нæмæ ес,  уони архайд, уой хæццæ 
ба ма нæуæггонд цæунцæ раздæр 
нæмæ ка адтæй æма цæйдæрти фу-
дæй кустгъон ка нæбал иссæй, еци 
заводтæй кæцидæртæ. 

Нæуæггонд цæуй æхсæнадæмон 
аэропорт «Дзæуæгигъæу», гъæуа-
ма арæзт æрцæуа нæхе авиаласæг, 
авиарейсти нимæдзæбæл бафтуйд-
зæнæй еуæндæс нæуæг рейси, зæгъ-
æн, Минскмæ дæр.

Уæрæсей регионти ’хсæн ин-
вестицион ирæзтитæмæ гæсгæ 
ахæссæн 13-аг бунат, нæ фæсте 
экономикон æгъдауæй тухгиндæр 
республикитæ фæстеггæй фæууад-
згæй.

«УÆРÆСЕ ГЪÆУАЙ КÆНУЙ Æ «УÆРÆСЕ ГЪÆУАЙ КÆНУЙ Æ 
ХУÆДБАРÆДЗИЙНАДÆ ÆМА ХУÆДБАРÆДЗИЙНАДÆ ÆМА 
ÆДАСДЗИЙНАДÆ!..»ÆДАСДЗИЙНАДÆ!..»

Журналисттæ Сергей Меняйлой 
ку бафарстонцæ сæрмагонд æфсæд-
дон операций нисанеуæги туххæй, 
уæд син æ æнхæст бæлвурд дзуапп 
равардта.

– Уæрæсе гъæуай кæнуй æ хуæд-
барæдзийнадæ æма æдасдзийнадæ, 
– загъта республики Сæргълæууæг.-
Уомæн æма нигулæн бæстити хил-
къахгутæ нин нæ еци цардгъонгæнæг 
æууæлтæмæ багъавæ-багъавæ кæ-
нунцæ сæ фехалуни зæрдтæй, еци 
фудвæндæ исаразунбæл ба архайун-
цæ украинаг фашистон-националист-
ти къохтæй. Уой туххæй сæ ефтонг 
кæнунцæ аллихузон тохæнгæрзтæй.

Уæрæсе гъæуай кæнуй æ арæн-
тæ, æ адæми, е ’взаг, æ истори, æ 
культурæ. Уой фæдбæл зæгъун гъæ-
уй уой дæр, æма Украини дæсгай 
æнзти дæргъи хорхгонд цудæнцæ 
уруссаг адæми бартæ, цидæриддæр 
си адтæй уруссаг культурæй, етæ. 
Æма еци æнæраст гъуддæгутæ гъæ-
уама еуварсгонд æрцæуонцæ, нæ  
ихæс  æй – багъæуай кæнун нæ та-
буйаг зæрдæбæлдаруйнæгтæ æма 
фашизм райгас кæнуни гъавæнтæ 
бундзарæй искунæг кæнун. Нæ фид-
дæлтæ цуппаринсæй анзей размæ ци 
агъазиау гъуддаг исаразтонцæ, гер-
майнаг фашизм ниддæрæн кæнгæй, 
уой гъауама мах дæр абони идаддæр 
хъæртун кæнæн.

РÆСТДЗИЙНАДИ  –  НÆ  ХЪАУРÆРÆСТДЗИЙНАДИ  –  НÆ  ХЪАУРÆ
Уæрæсей Федераций Гъæуайкæнуйнади 

министради хъæппæресæй 23 феврали – Фи-
дибæстæ гъæуайгæнæги  Бони райдæдта еугу-
руæрæсеуон акци «Сила в правде».

Министради тематикон поезд   Мæскуйæй 
рабалци кодта æма æрзелдзæнæй нæ бæсти 
67 регионебæл. Акций кæронбæттæни мадзал 
ба рацæудзæнæй Мæскуй Уæлахези бони агъ-
оммæ.

Евгъуд хуцаубони поезд исхъæрттæй 
Дзæуæгигъæумæ. Экипажбæл вагзали исæм-
балдæнцæ нæ республики Хецауади иуонгтæ, 
æхсæнади минæвæрттæ, кадетти скъолай, су-
воровон училищей гъомбæлгæнуйнæгтæ æма 
«юнармеец»-тæ ке хонунцæ, еци фæсевæд.

Мадзали архайгутæн райарфæ кодта Цæ-
гат Иристон-Аланий Хецауади Сæрдари хуæ-
дæййевæг Томайти Ирбег. 

– Нæ бæсти ирæзгæ фæлтæри патри-
отон гъомбæладæ кæддæриддæр вазуггин 
фарста адтæй. Фидибæстæмæ уарзондзий-
нади цæхæр æвзонг зæрдити иссодзун кæнун 
æма багъæуаги сахатти æ сæрбæлтау гъæ-
уайгæнгути рæнгъити æрлæуунмæ цæттæ 
ун æнцæ æцæг патриоти менеугутæ. Акций 
сæйраг нисан æй нæ бæсти берæнацион адæ-
ми тугъдон истори багъæуай кæнун, Устур 
Фидибæстон тугъди фашизми нихмæ æма на-
цизми уедагæ исæскъунунæн ци æнæмæлгæ 
æскъуæлхтдзийнæдтæ  равдистонцæ, сæре-
барæдзийнадæ тогæй ке балхæдтонцæ, еци 
истори ирдæй равдесун. Нигулæйнаг бæститæ 
архайунцæ Устур Фидибæстон тугъди сифтæ 
усхъуммæ рахатунбæл, фал син сæ фæндæ 
исæнхæст кæнун нæ бауадздзæнæнцæ, абони 
Украини ка тохуй, еци тугъдгъон фæсевæд. Нæ 
тухæ æмæ нæ хъаурæ  еудзийнади, рæстдзий-
нади ’нцæ, æма Уæлахез дæр уодзæнæй мах, 
– бакастæй Томай-фурт нæ республики Сæргъ-
лæууæг Сергей Меняйлой финстæг.

Кадгин митинги радзубанди кодта эшелони 

хецау, контр-адмирал Александр Гринкевич 
дæр.

– Аллирауæн дæр нæбæл цийнæ æма кади 
хæццæ исæмбæлунцæ. Нæ тематикон экспо-
зицитæ ба нин абони уæнгæ фæууидтонцæ 12 
мин адæймагемæй фулдæр. Æригон кизгуттæ 
æма биццеутæ цæмæдесæй фæккæсунцæ нæ 
равдиститæмæ. Эшелони фæууинæн еу Устур 
Фидибæстон тугъди тохæнгарз, уæдта еугур 
майдантæ æма ордентæ. Фал сæйрагдæр мад-
зал æнцæ нæ бæсти Гæрзефтонг тухти нурик-
кон хотухтæ, нигулæйнаг бæститæ Украинæ-
мæ ци тохæнгарз æрветунцæ, уони хузæгтæ. 
Мадта æвзонг æфсæддонтæ «юнармеец»-тæн 
ба эшелони исаразтан ерис, тохæнгарз рай-
халун æма исæмбурд кæнунæй. Мах ирæзгæ 
фæлтæри хæццæ фулдæр косдзинан, нæ Фи-
дибæсти хъисмæт кæстæрти къохти æй æма 
нæ размæ цæун гъæуй нифсгунæй, нæ бæстæ 
хъаурæгиндæр æма амондгундæр кæнуни ни-
сантæмæ, – дзурдта Александр Гринкевич.

Акций архайгутæн райарфæ кодта нæ 
республики ветеранти Совети сæрдар Фриа-
ти Хъазбег дæр æма загъта, ауæхæн акцити 
фæрци нæ къохти ке бафтуйдзæнæй ирæзгæ 
фæлтæри зундирахастмæ тæккæ хуæздæр 
менеугутæ бахæссун. Акций рæстæг Уæрæсей 
Федераций Устур Фидибæстон тугъди центрон 
музей Дзæуæгигъæуæн балæвар кодта 1159-аг 
æхсæг полкки тугъдон туруса. Аци полк исæв-
зурдæй 1942 анзи августи Кавказбæл карз тугъ-
дтити рæстæг. Æфсæнвæндаги вагзали фæзи 
Дзæуæгигъæуи 40-аг æма 22-аг астæуккаг 
скъолати ахурдзаути кадгин уавæри райстонцæ 
«Юнармеец»-ти рæнгъитæмæ. Уомæй уæл-
дай, фæзи куста «будуйрон цæлгæнæн» æма 
алкæмæн дæр фадуат адтæй салдати касæй 
исахуадун.

Акций архайгутæ бакастæнцæ сæрмагонд 
æфсæддон операци æма Афгайнаг тугъди 
бæгъатæрти хузистити равдистмæ дæр.

Сæрмагонд поезд «Хъаурæ рæстдзийнади æй» исхъæрттæй Дзæуæгигъæумæ дæр.Сæрмагонд поезд «Хъаурæ рæстдзийнади æй» исхъæрттæй Дзæуæгигъæумæ дæр.

Сæрмагонд поезд «Хъаурæ рæстдзийнади æй» исхъæрттæй Дзæуæгигъæумæ дæр.Сæрмагонд поезд «Хъаурæ рæстдзийнади æй» исхъæрттæй Дзæуæгигъæумæ дæр.

Михаил БАКУНИН (1814-1876), революцион архайæг: «Дуйнебæл ку 
фæззелай, уæд аллирауæн дæр иссердзæнæ берæ фудракæндтитæ, 
æфхуæрдтитæ, галеу миутæ, фал Уæрæсей етæ иннæ паддзахæд-

тæй, æвæдзи, ахиддæр æнцæ. Уæрæсейæгтæ Нигулæн Европи адæм-
тæй лæгъуздæр æнцæ, зæгъгæ, уой туххæй нæ. Гъуддаг, мæнмæ 

«АЛАН» – НЁ АЙЙЕВАДИ ИРД СТЪАЛУТЁЙ ЕУ, 
НЁ ДЗИЛЛЁ СИ УЁЛДАЙ СЁРУСТУР ЁЙ!..

Еци рæстæг нæ номдзуд 
кафгути æмрæнгъæ сценæбæл 
исæрттивтонцæ нæ искурдиа-
дæгин кафгути нæуæг фæлтæр 

– Байти Альбинæ, Гониати Зойæ, Карсанти 
Тамарæ æма Дилярæ, Касати Галинæ, Ха-
бæти Людæ, Тотойти Хъазбег, Хасити Алик, 
Хъанухъти Морат, Цъæхилти Æхсарæ, Со-
зайти Герой, Карсанти Сослан, Гæззати 
Олег, Баллати Коля, Дзбойти Къоста, до-
улист Джагайти Тенгиз... Мæ рæстæги ан-
самбли аййевадон разамонгутæ ба адтæн-
цæ Торчинти Бексолтан, уæдта Уарзиати 
Хаджисмел...

Цæмæй лæдæрд уа, цæйбæрцæбæл 
цийнаг мин адтæй, аци ансамбльмæ мæ 
ке райстонцæ е, уой туххæй ма еума хабар 
ракæндзæнæн. Мæ сабийдогæй ма ’й хуарз 
гъуди кæнун, ансамбль нæмæ Чиколамæ 
концерт равдесунмæ ку ’рцæуидæ, уæд е 
æнæгъæнæ гъæубæстæн дæр дессаги бæ-
рæгбон исуидæ – уойбæрцæ адæм æрæм-
бурд уидæ культури Хæдзарæмæ, æма си, 
куд фæззæгъунцæ, къах ниввæрæн дæр 
нæ уидæ, кæмæндæрти ба залмæ бацæуни 
фадуат дæр нæ фæууидæ. Мадта силгой-
мæгтæй ба беретæ уордæмæ цудæнцæ 
сæ хунти хæццæ, ерис кодтонцæ, иуазгути 
си ка хуæздæр фæххинцдзæнæй. Гъе уой-
бæрцæбæл берæ уарзтонцæ нæ дзиллæ 
нæ адæмон ансамбль, æ кадæн ин кадæ 
кодтонцæ. Уотæ Иристонæй еуварсдæр ра-
уæнти дæр ансамбль нæ Фидибæсти дæр 
æма фæсарæнти дæр исфæлдистадон 
балцити кæми уидæ, уоми дæр хъæбæр 
бæрзонд цæстиварди исуидæ. Мæнæ нему-
цаг газет «Майлерг цайтунг» 1995 анзи куд 
финста: «На публику произвели ошеломи-
тельное впечатление воинственные энер-
гичные танцы, блистательно исполненные 
мужской группой осетинского ансамбля тан-
ца «Алан». Сила и элегантность, быстроты, 
ловкость и грация, прекрасное исполнение 
танца были встречены бурными овациями 
зрителей, большую часть, которых состав-
ляла молодежь». Уæхæн гъудитæ бакæсæн 
уидæ, ансамбль «Алан» исфæлдистадон 
балцити кæмити уидæ, ецирдигон мухури 
фæрæзнити.

Æма мæ балæдæрдзинайтæ, цæйбæр-
цæбæл цийнаг мин адтæй, еци коллективи 
иуонг ке исдæн, еци хабар, уæдта абони 
уæнгæ дæр цæйбæрцæбæл зæрдæхцæу-
æнæй имисун, ци рæстæг си фæдтæн, уой. 
Гъе уомæ гæсгæ ба «Алан»-и 85-анзиккон 

юбилей нимайун мæхе зæрдтаг бæрæгбон-
бæл.

Аци коллективи алкæддæр адтæй рæ-
сугъд æгъдæуттæ æма фæткитæ хæссæг. 
Уонæн сæ сæйрагдæртæй еу ба е адтæй, 
æма ами бæлвурдæй зудтонцæ ансамбли 
анзфинсти хабæрттæ æма цаутæ, устур цæ-
стиварди си адтæнцæ æ бундорæвæргутæ, 
уой размæ си ка архайдта, уони нæмттæ.

Æма мæн дæр фæндуй мæ абони разд-
зубандий цубурæй уони кой ракæнун.

Кафт æма зари къуæрттæ Иристони 
зиннун байдæдтонцæ евгъуд æноси 30-аг 
æнзти райдайæни. Етæ сæ аййевадæ æв-
дистонцæ аллихузон æркастити. Еци къу-
æрттæ кæд хехъæппæресадон адтæнцæ, 
уæддæр сæ аййевадон арæхстдзийнадæ ба 
уойбæрцæбæл цæмæдесаг адтæй, æма еу 
уæхæн æркасти фæсте фæззиндтæй фæн-
дæ, цæмæй арæзт æрцæуа профессиона-
лон коллектив. Еци æхсицгон гъуддаг арæзт 
æрцудæй 1938 анзи, гъе уæд фæззиндтæй 
Цæгат Иристони кафти æма зари ансамбль 
(нури «Алан»-и бундор). Фиццаг разамонæг 
ин адтæй зундгонд композитор Кокойти Тæ-
тæрхъан. 

Ансамбль нæ дзиллæ хумæтæги нæ 
худтонцæ адæмон – равзурдæй адæми 
æхсæнæй. Райдайæни ин æ сæйрагдæр 
хузи ихæсгонд цудæй айдагъдæр адæмон 
исфæлдистадæ гъæздугдæр кæнун æма 
æй дзиллитæмæ рæсугъддæрæй, федау-
цæдæрæй хæссун. Уогæ æцæгæй ба уотæ 
рауадæй, æма коллектив куд баргъондæр 
кодта, уотæ æхемæ иста фулдæр æма ва-
зуггиндæр ихæстæ æма, куд рабæрæг æй, 
уотемæй сæ тæккæ хуæздæр хузи æнтæст-
гинæй æнхæст кæнунмæ арæхсгæ дæр код-
та. 

Ансамбль арæзт ку ’рцудæй, уæд имæ 
райдайæни бакодтонцæ, уой размæ аййе-
вадон хехъæппæресадон къуæртти æхе 
искурдиадæгиндæрæй ка æвдиста, еци 
лæхъуæнтæ æма кизгутти. Анзи фæсте 
«нæуæгигурд» коллектив рандæй Украи-
нæмæ æ фиццаг исфæлдистадон балций. 
Хъæбæр ибæл бацийнæ кодтонцæ уоми, 
устур аргъ ин искодтонцæ.

Æнæмæнгæ зæгъун гъæуй абони уой 
дæр, æма коллективи фиццаг къахдзæфтæ 
баст æнцæ нæ аййевади хестæр фæлтæр-
ти зундгонд минæвæртти нæмтти хæццæ 
– уонæй адтæнцæ композитортæ Аликка-
ти Ахполат, Кокойти Тæтæрхъан, Евгений 
Колесников æма иннетæ. Етæ берæ бай-

архайдтонцæ ансамбли репертуар фæхху-
æздæр æма фæгъгъæздугдæр кæнунбæл. 
Хъæбæр зæрдиагæй бакустонцæ ирон за-
ртæбæл, сæхуæдтæ дæр ин финстонцæ 
нæуæг зартæ, цæгъдтитæ, кæфтитæн му-
зыкæ.

Фæстæдæр ансамбли фарсмæ æрба-
лæудтæнцæ æма ин æ алли къахдзæфæн 
дæр агъаз кодтонцæ композитортæ Гурд-
зибегти Заурбег, Кокойти Аслан, Хаханти 
Дудар, Плити Христофор, Гæбæрати Илья 
æма Кулиев Леонид, поэттæ Плити Грис, 
Гулути Андрей, Хъайтухъти Геор, Дарчити 
Давид, Муртазти Барис æма æндæртæ.

Рæстæги цудмæ гæсгæ коллектив сæ-
рæндæр, арæхстгиндæр кодта е ’сфæлди-
стадон архайди. Гъæздугæй-гъæздугдæр 
кæнгæ цудæй æ репертуар. Уотемæй ан-
самбль цубур рæстæгмæ иссæй, æ бон ций-
фæнди исфæлдистадон ихæс дæр æнхæст 
кæнун кæмæн æнтæстæй, уæхæн федар, 
сæрæн æма дæсни коллектив. Уæхæн зин 
æма вазуггин исфæлдистадон ихæстæ 
æнхæст кæнунæн ба гъудæй æнхæстгæн-
гутæ – искурдиадæгин, зæрдæргъæвд, про-
фессионалон æгъдауæй дæсни кафгутæ, 
зартæгæнгутæ. Гъудæй, айдагъдæр еске 
амунддзийнæдтæмæ гæсгæ архайунæй 
æндæр ка нецæмæ арæхса, уæхæнттæ нæ, 
фал гъæугæ хуарз хъæппæресдзийнадæ 
бавдесунмæ тулаваст ка уа, адæмон ис-

фæлдистади хæзнатæ никки хъæбæрдæр 
исæрттевун кæнун æма никки рæсугъддæ-
рæй, никки аййевдæрæй равдесуни мад-
зæлттæ æримисун æ бон кæмæн уа, уæхæн 
разамонгутæ. Æма рагъомбæл æй ансам-
блæн æхе ’хсæн цубур рæстæгмæ уæхæн 
искурдиадæгин, арæхстгин адæм – Битарти 
Заурбег, Сопойти Барис æма æндæртæ.

Ансамбли фиццаг æнтæстдзийнæд-
тæ, е ’рттевгæ æскъуæлхтдзийнæдтæ баст 
æнцæ хестæр фæлтæри хæццæ. Етæ ба 
æнцæ – сцени федауцæ Тогузати Наталья, 
Хъесати Маринæ,Торчинти Бексолтан, Со-
пойти Барис, Сугати Георги, Сланти Æх-
сарбег, Дзеранти Виктор, Цæболти Къоста, 
Плити Грис æма æндæртæ. Цал æма цал 
хатти æркæсун кæниуонцæ етæ аййевадæ-
уарзагæ адæми сæхемæ! Цал æма цал хат-
ти син кодтонцæ дæргъвæтийнæ æрдзæф 
Мæскуй æма Казани, Бакуй æма Тбилисий, 
Ташкенти æма Норильски, Берлини æма 
Кабули театрти æма агъазиау концертон 
фæзуæтти!..

Ивулд дон æ билтæй куд ракæлуй, 
уотæ нæ ансамбль дæр, æ райгурæн зæн-
хи арæнти сæрти рахезгæй, æ адæми ай-
йевадæ дуйнейæн бавдесуни зæрдтæй 
хæссун байдæдта иннæ æнсувæрон адæм-
тæмæ. Кæми ба нæ балæудтæй еци æнзти 
дæргъи исфæлдистадон искурдиадæгин 
коллектив! Кæмити ба нæ барохс кодта æ 

гæсгæ, æндæрхузон æй: уруссаг лæг нигулæйнагæй хуæздæр æй, 
хæларзæрдæдæр, æ уод – парахатдæр. Фал нигулæни лæгъуздзий-
нæдти нихмæ ес хуастæ: æргом дзубанди, æхсæнадон гъуди, æма, 
тæккæ фæстагмæ, алли адæймаги дæр хуæрзуод ка кæнуй, æ на-
мусбæл ин ка æфтауй, еци сæребарæ…»

цæмæдесаг аййевадон арæхстдзийнадæй, 
æ дæсни кафт æма зарунæй дзиллити 
зæрдитæ! Æвæдзи, нæ бæсти берæ нæбал 
байзадæй уæхæн рауæнтæ, ирон аййевади 
минæвæрттæ кæми нæ адтæнцæ, сæ адæ-
мæн син кадæ кæми не ’скодтонцæ. Мæску 
æма Ленинград, Донбасс æма Поволжье, 
Гурдзи æма Азербайджан, Цæгат Кавкази 
республикитæ æма Идард Цæгат, Сибир 
æма Идард Хорискæсæн, Прибалтикæ æма 
Астæуккаг Ази... Сауæнгæ ма Германи, Ис-
ланди, Афганистан, Швеци æма ма берæ 
æндæр фæсарæйнаг паддзахæдти дæр ма!

Æма аллирауæн дæр адæм сæ цæстæ 
æривæриуонцæ нæ кафгутæбæл, сæ десса-
ги арæхстдзийнадæбæл. Игъустонцæ ирон 
фæлмæн, зæрдæмæгъаргæ æма рæсугъд 
зартæмæ. Зали бадæг æнæзонгæ адæммæ 
сценæй радумидæ цъетети сатæг ирдгæ, 
райгъусидæ сæмæ хуæнхаг сауæдæнтти 
сур-сур, басодзидæ сæ хебæлхуæцгæ уар-
зæнтти æнгас...

Ансамбль аййевади бæрзæндтæмæ 
цæмæй исхизтайдæ, еци гъуддаги ин хъæ-
бæр агъаз кодтонцæ республики разамунд, 
аллихузон организацитæ. Æнæмæнгæ сæр-
магондæй æримисун гъæуй, ансамблæн æ 
уæларвон цитгиндзийнади бæрзæндтæмæ 
цæугæй арæхстгин раздзæуæгæй æма дæс-
ни надамонæгæй ка фескъуæлхтæй, уони 
дæр – етæ ба адтæнцæ алли рæстæгути æ 
аййевадон разамонгутæ Гурдзибегти Геу-
æрги, Темирати Давид, Къæбойти Жаннæ, 
Байти Альбинæ, Уарзиати Хадзисмел, Цъе-
бойти Лидæ, Магкати Юрий, хореографтæ 
– аййевади æскъуæлхт архайгутæ, раздæри 
Цæдеси æнсувæрон республикитæй бере-
ти минæвæрттæ Владимир Захаров, Реваз 
Чохонелидзе, Аминæ Дильбази, Иосиф 
Слуцкер, Илья Гафт, Михаил Мурашко, се 
’мварс ба нæхе Касати Хъасболат. Хъæбæр 
ин фæййагъаз æнцæ номдзуд композитор 
Вано Мурадели, балетмейстертæ С.Корень, 
И. Арбатов æма æндæртæ.

Нæ ансамбли туххæй номдзуд адæй-
мæгути дзубандитæй еуеми мæ зæрдæмæ 
хъæбæр фæццудæй дессаги медесгун гъу-
ди: «Иристонæн æ адæми уодиконд æма 
зæрдихатт, æфсармæ æма ездондзийнадæ 
равдесунæн ма цидæр радзорæ-бадзоритæ 
цæмæн гъæунцæ ауæхæн кафти рази!..» 
Дзубанди кафти рази!..» Дзубанди цудæй 
нæ номдзуд «Симд»-и туххæй, кæций æм-
цъухæй «самый красивый и изящный, боже-
ственный» рахудтонцæ хореографий клас-
сиктæ Игорь Моисеев, Илья Арбатов, Борис 
Кригер, номдзуд Махмуд Эсамбаев. Кæсæг 
– Балхъари адæмон поэт Кайсын Кулиев ба 
уотæ загъта: «Даже если бы осетины созда-
ли только один танец «Симд», они бы были 
великой нацией!..» Дес ибæл кодта сауæнгæ 
французаг балетмейстер Серж Лифарь дæр. 
«Алан»-и кафтмæ гæсгæ ирон адæми куль-
тури туххæй уотæ загъта: «Только по одному 
танцевальному шедевру можно определить 

высокую культуру народа, которому принад-
лежит этот танцевальный праздник». 

Цæгат Иристони раздæри зар æма каф-
ти ансамбли, абони ба уой фæдон адæмон 
кафти ансамбль «Алан»-и хæццæ æ карнæ 
баст кæмæн æй, ами амонд ке фæцæй, уо-
нæй алкедæр æхе байвæрæн бахаста ан-
самбли исфæлдистадон æгъдæуттæ æма 
фæткитæмæ, æхе æрмдзæф, фал сæ уæд-
дæр еу ба кодта еумæйаг менеуæг – ирон 
кафт рæстуодæй уарзондзийнадæ.

Коллективи исфæлдистадон надбæл 
адтæй къулумпитæ дæр, ке зæгъун æй 
гъæуй, фал зингæ-зингæ иссæнцæ æ æ 
æнтæстдзийнæдтæ. 1977 анзи адæмон каф-
ти Еугуруæрæсеуон æркасти ансамблæн 
арфиагæй æрдзæф кодта жюрий сæрдар, 
гениалон кафтæвæрæг Игорь Моисеев, е 
æхуæдæг дæр берæ хуæрзти бацудæй Ири-
стони аййевади райрæзти гъуддаги. Æма нæ 
кафгутæн уæд хумæтæги нæ исаккаг кодтон-
цæ фиццаг къæпхæни диплом. 

Абони дæр «Алан» рæстæги хæццæ 
æмдзо кæнуй, æ домæнтæмæ гæсгæ æ 
репертуар цæмæйдæрти æййевуй, æййе-
вунцæ архайгутæ дæр фæлтæргай. Нæ 
æййевуй айдагъдæр æ нисан – ирон кафти 
аййевадæ парахат кæнун, кафти фæрци нæ 
адæми уодварни гъæздугдзийнадæ æвде-
сун. Сæ уæззау куст, хедкалæн репетицитæ 
адæм нæ уинунцæ, айдагъдæр уинунцæ син 
сæ рæсугъд кафт æма уой уиндæй адæй-
магбæл базуртæ базайуй, зæрдæ æхе исе-
суй уæларвмæ. Æностæмæ цард дин уа, уод 
бæрзондгæнæг нæ адæмон кафт!

Цæгат Иристони адæмон кафти паддза-
хадон академион ансамбль «Алан» – Адæм-
ти Хæлардзийнади орденæй хуарзæнхгин, 
фæсевæди æма студентти Еугурдуйнеуон 
æхсæзæймаг æма фарæстæймаг фести-
вальти, Еугуруæрæсеуон æркаст-конкурси 
уæлахездзау, Хетæгкати Къостай номбæл 
паддзахадон премий лауреат, фондз конти-
нентей Фестивали сугъзæрийнæ майдани 
хецау, преми «Сугъзæрийнæ Аполлон»-и 
лауреат – абони устур бунат ахæссуй, куд 
Уæрæсей, уотæ æнæгъæнæ дуйней хоре-
ографион аййевади, барохс си унцæ аййе-
вадæуарзгути зæрдитæ, адæм ибæл куд 
æновуд æнцæ, куд уæлмонц уарзтæй æй 
уарзунцæ, е нæ нидæн кæнуй. Уомæн, æма 
артисттæ, музыканттæ сæ уодæй арт цæгъ-
дунцæ кафти аййевади сæрбæлтау – адæ-
ми зæрдрохсæн. Хуарзæн кæрон нæййес, 
зæгъгæ, фæззæгъунцæ. 

Нæ адæмон музыкæ æма кафти рæ-
сугъддзийнадæбæл рагæйдæр дес кодтон-
цæ Иристонмæ æрбацæуæг бæлццæнттæ, 
уони хæццæ Михаил Глинка, Михаил Лер-
монтов, Александр Пушкин. Кадгин уруссаг 
композитор æма пианист Сергей Танеев 
ирон цæгъдтитæй цалдæр финсгæ дæр 
никкодта. Композитортæ Петр Мамулов, 
Дмитрий Аракилидзе, Виктор Долидзе ирон 
адæмон музыкалон аййевадæ равзурстон-
цæ бундоронæй, деси сæ æфтудта æ рæ-
сугъддзийнадæй, зæлти гъæздугдзийна-
дæй. Долидзе уæлмонцæй финста: «Какое 
море звуков, мелодии, юмора! Не верилось, 
что такие модулятивные мелодии таятся в 
недрах народа... Не один гениальный компо-
зитор позавидует подобным танцам».

Ансамбль «Алан» æй, нæ адæмæн, ре-
спубликæн устур кадæ æма ном ка кæнуй, 
еци исфæлдистадон коллектив. Нимад æй, 
айдагъ Иристони нæ, фал еугур Кавкази 
адæмти культури алæмæти хæзнабæл. Е 
уотид æнтæстгин исфæлдистадон коллек-
тив нæй – берæ урухдæр æй æ ахедунд-
зийнадæ. «Алан» адтæй æма æй аййевади 
кæдзос ковæндонæ, культури федар мæсуг, 
нæ адæми уоди хай, нæ фидтæлти истори, 
цардиуагæ, æгъдæуттæ æма дуйнелæдæ-
рундзийнадæ ’вдесæг.

Æцæгæйдæр уотæ ке æй, е бæрæг ад-
тæй, æрæги Дзæуæгигъæуи куд исцитгин 
кодтонцæ нæ номдзуд ансамбль æ 85-анзон 
юбилейи фæдбæл, уомæй дæр.

«УÆ АЛÆМÆТИ АЙЙЕВАДÆЙ КАДГИН «УÆ АЛÆМÆТИ АЙЙЕВАДÆЙ КАДГИН 
КÆНЕТÆ НÆ ИРИСТОНИ НОМ!..»КÆНЕТÆ НÆ ИРИСТОНИ НОМ!..»

Нæ номдзуд исфæлдистадон кол-
лективи кадгингæнæг мадзал рауадæй 
хъæбæр зæрдæмæдзæугæ. Сергей 
Меняйло æ арфи радзубандий куд 
фæббæрæг кодта, уотемæй нæ респу-
блики дæр æма нæ Фидибæсти дæр, 
уæдта хъæбæр берæ фæсарæйнаг 
паддзахæдти культурон æмвæзади 
дæр Цæгат Иристони кафти ансамбль 
«Алан»-æн ес сæрмагонд цитгин бунат:

– Аци исфæлдистадон коллекти-
вæн æ фондз æма цуппаринсæй анзей 
юбилей ахсгиаг цау æй. Фиццагидæр 
уомæ гæсгæ, æма кæд уоййасæбæл 
агъазиау цардвæндагбæл рацæугæй ин 
зин рæстæгутæ дæр адтæй, уæддæр æ 
коллективи еугур фæлтæртæмæ дæр 
хъаурæ æма нифс разиндтæй нæ на-
цион хореографий гъæздуг æгъдæут-
тæ тæккæ хуæздæр хузи фæлгонцæй 
багъæуай кæнунæн, алкæддæр федар 
къахдзæфтæй размæ цудæй æма нур-
тæккæ дæр цæуй. Уæлдай зæрдиагæй 
абони сæрмагондæй арфæ кæнæн 
«Алан»-и ветерантæн – етæ устур æвæ-
рæн бахастонцæ ансамбли гъомуси 
ирæзтмæ. Иристони ном кадгин кодтон-
цæ, куд нæхе бæсти, уотæ фæсарæнти 
дæр. Аци зæрдæбæлдарæн юбилейи 

фæдбæл арфæ кæнун, «Алан»-и ар-
хайдмæ барæ ка даруй, еугур еци адæ-
мæн сæ еугуремæн дæр...

Нæ республики кадгин хуæрзеугу-
тæй Сергей Меняйло исхуарзæнхгин 
кодта ансамбли артистти къуар. Майдан 
«Иристони намусæн» лæвæрд æрцу-
дæй Мамити Сосланæн. Республикæ 
Цæгат Иристон-Аланий адæмон артисти 
ном исаккаг кодтонцæ Агънати Тайму-
разæн, Дзеранти Олегæн, Дзæгъойти 
Майæн, Хъодзати Галинæн, Сергей 
Кургановæн, Хæбæлати Ацæмæзæн 
æма Хугати Аркадийæн. Республикæ 
Цæгат Иристон-Аланий æскъуæлхт ар-
тист ном ба – Атайти Астемурæн, Да-
вид Ростияшвилийæн æма Узегати 
Валерийæн.

Цæгат Иристони Кади грамотæй 
исхуарзæнхгин кодтонцæ Годжицати 
Аслæнбеги, Хъантети Вячеслав æма 
Лолати Викторияйи.

Кадгин мадзали рæстæг «Алан»-и 
артисттæ равдистонцæ бæрæгбони 
концерт. Еци изæр сценæмæ рацудæн-
цæ «Алан»-и ветерантæ дæр, æма, 
мадзали ка æрæмбурд æй, уони зæр-
дитæ барохс кодтонцæ сæ кафти алæ-
мæтдзийнадæй.  

ТУСКЪАТИ Таймораз бæрæгбони мадзали рæстæг  Цæгат Иристони ТУСКЪАТИ Таймораз бæрæгбони мадзали рæстæг  Цæгат Иристони 
Парламенти Грамотитæ равардта ансамбль «Алан»-и артистти къуарæн.Парламенти Грамотитæ равардта ансамбль «Алан»-и артистти къуарæн.

16 мартъи – кёрдёгёзмёлёни мёйё

Дзæуæгигъæуи Сæйраг базари 1999 анзи 19 мартъий фудгæнгутæ исаразтонцæ æверхъау террористон фудракæндæ. Фæммард си æнцæ æвуд 52 Дзæуæгигъæуи Сæйраг базари 1999 анзи 19 мартъий фудгæнгутæ исаразтонцæ æверхъау террористон фудракæндæ. Фæммард си æнцæ æвуд 52 
адæймаги, 168 адæймаги ба си фæццæфтæ ’нцæ. Уæдæй ардæмæ 19 мартъи нимад цæуй номерæн Бонбæл.адæймаги, 168 адæймаги ба си фæццæфтæ ’нцæ. Уæдæй ардæмæ 19 мартъи нимад цæуй номерæн Бонбæл.

Нæ республики рагацау райдæдта сувæллæнтти сæрдигон фæл-
ладуагъди, сæ уæгъдæ рæстæг пайдайæй рарветунæн син гъæугæ 

мадзæлттæ исаразуни фæдбæл куст. Фæлладуадзæн æма æнæнезд-
зийнадæ федаргæнæн лагерти сæ рæстæг пайдагинæй рарветдзæ-

нæнцæ 36 мин кæстæри. Еци гъуддагæн уагъд æрцæудзæнæй 

Нæ фидибæстон историй 3 
мартъи бæрæг даруй æ уæлдай 
нисанеуæгдзийнадæй. Еци бон 
1861 анзи император Александр 
II (цæмæй уæрæсейаг пад-
дзæхти нимæдзон лæдæрддæр 
уа, уомæ гæсгæ сæ идарддæр 
амондзинан дзурдтæй – Ред.) 
бафинста хъазайрагон барæ 
(крепостное право) раййевуни 
туххæй Манифест, кæций фæр-
ци зæнхкосгутæ сæ цагъарæй 
уæгъдæгонд гъæуама æрцу-
дайуонцæ. Зæгъун æнгъезуй, 
æма еци Манифести фæсте 
Уæрæсей цардарæзти еу инней 
фæдбæл цæун райдæдтонцæ 
æ размæцудæн агъазгæнæг 
агъазиау нæуæгдзийнæдтæ.

Зæгъун гъæуй уой дæр, 
æма ма 3 мартъий мæ ’рцудæй 
еума цау дæр, кæци цæхгæр 
æййивддзийнæдтæ бахаста ай-
дагъ Уæрæсей нæ, фал Европи 
æма сауæнгæ æнæгъæнæ дуй-
ней къартæ æма цардарæзтмæ 
дæр. 

Уæрæсей æрцæуæг уæхæн 
цæмæдесаг цаути туххæй, уæд-
та цæйбæрцæбæл фæббæрæг 
æй Уæрæсей ахедундзийнадæ 
дуйнеуон уавæртæбæл, уой 
фæдбæл æй нæ абони дзу-
банди историк æма литератор, 
Уæрæсей Генералон прокурори 
раздæри хуæдæййевæг, Уæ-
рæсей наукити Академий пад-
дзахадæ æма баради Инсти-
тути директори хуæдæййевæг, 
Уæрæсей æскъуæлхт юрист 
Александр Звягинцеви хæццæ.

– Александр Григорийи 
фурт, «гъæддаг Нигулæн», 

зæгъгæ, ци бæститæ хонун-
цæ, уонæми еудадзугдæр 
архайунцæ Уæрæсе æма 
æ разамонгути, куд тæссаг 
тухæйесгутæ, уæхæн хузи 
æвдесунбæл. Фал хъæбæр 
хуарз зундгонд ку æй, адæм 
ба, саунгæ еци бæстити дæр, 
зæгъæн, Александр Дукка-
ги дæр уарзонæй исхудтон-
цæ «Сæребарæгæнæг», æма 
адæми уотæ æнцонтæй нæ 
расайдзæнæ...

– Александр Дуккаг æцæ-
гæйдæр историй байзадæй, 
куд паддзах-сæребарæгæнæг, 
зæгъгæ, уæхæн номи хæццæ. 
1861 анзи 3 мартъий (зæронд 
нимадмæ гæсгæ – 19 февра-
ли) Александр Дуккаг бафин-
ста сæрмагонд Манифест «О 
всемилостивейшем даровании 
крепостным людям прав со-
стояния свободных сельских 
обывателей», уой хæццæ ба 
ма зæнхкосгути туххæй Уагæ-
вæрд, кæцими адтæй æвддæс 
закъондæттæг акти. Зæнхкос-
гутæн лæвæрд цудæй хе сæре-
барадæ, сæ бон адтæй сæ ес-
бойнадæй сæхе фæндон пайда 
кæнун.

Император Александр 
Дуккаг Уæрæсей сæргъи ци 
рæстæг фæцæй, еци доги си 
арæзт æрцудæй, сæ агъазиа-
удзийнадæмæ гæсгæ рабарæн 
кæмæн нæййес, уæхæн берæ 
æййивддзийнæдтæ. Æфсæд-
дон æма тæрхонгæнæн къа-
бæзти фæткитæ æма æгъдæ-
уттæмæ ци æййивддзийнæдтæ 
хаст æрцудæнцæ, етæ зингæ 

фæуурухдæр кодтонцæ граж-
дайнаг æхсæнади æма бара-
дон паддзахади арæнтæ. Зæгъ-
æн, адæми гъæститæ æвзарæг 
æма уонæмæ кæсæг оргæнтæ 
сæ куст фæттухгиндæр кодтон-
цæ, цензури цæстдард фæллæ-
мæгъдæр æй, дзиуиттæгтæн ба 
лæвæрд æрцудæй барæ Уæ-
рæсей алли къумти æрцæру-
нæн. Еци рæстæг нимад цæуй 
литературон романтæ финсуни 
«сугъзæрийнæ догæбæл». Уæд 
фæззиндтæнцæ Тургеневи, Ак-
сакови, Толстойи æма Достоев-
скийи алæмæти уадзимистæ.

– Александр Дуккаги 
айдагъ Уæрæсей нæ, фал 

еугур Европи дæр сæреба-
рæгæнæгбæл нимайунцæ, 
уæлдайдæр ба Балкани 
паддзахæдти дзиллæ. Æма 
уомæн дæр æ рæуагæ æй 3 
мартъий цаутæ.

– Зундгонд куд æй, уоте-
мæй 1878 анзи 3 мартъий финст 
æрцудæй Сан-Стефанскийи 
бадзурд, кæцими уæлахезон 
æстъæлфæ æвæрд æрцудæй, 
Уæрæсе æма Турки ’хсæн ци 
тугъд цудæй, уомæн. Уæрæсей 
фæууæлахези фæрци Серби 
æма Болгарийæн лæвæрд æр-
цудæй сæребарæ, фæййерваз-
тæнцæ турккæгти берææносон 
цагъайради къæлæтæй, Алек-
сандр Дуккагæн ба аккаггонд 
æрцудæй цитгин ном – Сæре-
барæгæнæг.

Нæ зундгонд историк Васи-
лий Клюдавскийи загъдмæ гæс-
гæ: «Паддзах Александр Дуккаг 
зингæ хецæн кодта иннæ мо-
нархтæй – «æгириддæр имæ 
нæ адтæй паддзахдзийнадæй 
гъазунмæ тулавастдзийна-
дæ...» Æма номдзуд ахургонд 
искодта уæхæн хатдзæг: «Ал-
кæддæр æма алцæмæй дæр 
адтæй, æцæгæй ци æма цæ-
хуæн æй, уæхæнæй, дзурдта 
æма кодта, еци рæстæг гъæу-
гæбæл ци нимадта, уой. Е нæ 
тундзтæй, ци æй, уомæй хуæз-
дæрæй хе æвдесунбæл, уомæ 
гæсгæ ба ахид разиннидæ, ци 
æй, уомæй хуæздæрæй...»

РЕДАКЦИÆЙ. Еугæр абони 
дзубанди райдæдта мартъий 
туххæй койтæй, Александр 
Дуккаги арæзт гъуддæгутæ 
дæр æримисгæй, уæд æнæ-
мæнгæ, зæгъун гъæуй уой 
дæр, æма аци мæйæ аци уæ-
рæсейаг паддзахи ирисхъæ-
бæл æгæр мæнгардæй рацу-
дæй – «Адæмон барвæндæ», 
зæгъгæ, уæдиккон æхсæнади 
маргутæ ’й 1881 анзи 1 мар-
тъий æверхъауæй рамардтон-
цæ, никки раззаг æййивддзий-
нæдтæ исаразуйнаг ку адтæй, 
раст еци рæстæг. Уогæ, уой 
туххæй уин радзоруйнаг ан 
нæ газети хæстæгдæр номер-
тæй еуеми.

– Лæмбунæг ку рагъуди 
кæнæн, уæд адæми Сæре-
барæгæнæг адтæй паддзах 
Александр Фиццаг дæр, кæци 
Европæ фæййервæзун кодта 
Наполеонæй. Французæгтæ, 
æнгъæлдæн, феронх æнцæ, 
уонæн дæр æма Парижæн дæр 
сæребарæдзийнадæ ка ’рха-
ста, уой. 

– Еци цау дæр, нæкæси, 
æрцудæй мартъий: 1814 анзи 
31 мартъий. Франций нихмæ 
æмтохгæнæг æфсæдтæ, сæ раз-
амонæг Александр Фиццаг, уо-
темæй бацудæнцæ Парижмæ. 
Александр Фиццаг иссæй Табуйаг 
цæдеси бундорæвæргутæй, уæд-
та 1814-1815 æнзти арæзт Венаг 
конгресси разамонгутæй еу. Еци 
гъуддæгути фæрци бæлвурдгонд 
æрцудæнцæ Европи дæсгай æнз-
ти дæргъи размæцуди фадуæт-
тæ æма сæ æдас царди радæ. 
Къниаз Александр Безбородко – 
кæцимæн аккагонд æрцудæй Уæ-
рæсейаг империй канцлери уæли-
аути ном – æригон дипломаттæн 
хумæтæги нæ фæдзахста: «Нæ 
зонун, сумах рæстæги куд уодзæ-
нæй, уой, фал мах рæстæги ба 
æнæ мах барлæвæрдæй Евро-
пи еунæг пушкæ дæр фехсун не 
’ндиудта...»

– Император Александр 
Æртиккаг ба историй байзадæй 
«Сабурдзийнадæхæссæг», 
зæгъгæ, номи хæццæ. Уой доги 
Европи еунæг хатт дæр тугъд 
не ’рцудæй. Зæгъун æнгъезуй, 
е дæр Европи байергъæв код-
та тугъдтитæй.

– Е ’мдогонтæ куд дзурдтон-
цæ, уотемæй: «Александр Æр-
тиккаг Уæрæсе уæхæн бæрзонд 
цæстивардмæ исиста æма, æнæ 
уой унаффæ хинцгæй, нæдæр 
Европи, нæдæр ба азиаттаг бæ-
стити еунæг устур гъуддаг дæр 
лухгонд нæ цудæй...» Уой фæрци 
арæзт æрцудæй бадзурд Франци 
æма Уæрæсей ’хсæн, æма 1871 
анзи ба немуц Франций хæццæ 
истохунæрвонг уагæбæл ку нил-
лæудтæнцæ, уæд Александр 
Æртиккаг æхе Вильгельм Фиц-
цагæн комкоммæ загъта, цæмæй 
тугъд ма низмæнта, æма имæ е 
дæр байгъуста.

«УÆРÆСЕЙ ПАДДЗÆХТÆ «УÆРÆСЕЙ ПАДДЗÆХТÆ 
АЛКÆДДÆР АДТÆНЦÆ АЛКÆДДÆР АДТÆНЦÆ 
СÆРЕБАРÆГÆНГУТÆ...»СÆРЕБАРÆГÆНГУТÆ...»

Уруссаг адæм арфæ кæнунцæ император Александр Дуккагæн. 1861 анз. Уруссаг адæм арфæ кæнунцæ император Александр Дуккагæн. 1861 анз. 
Къарæ ист æй социалон хизæгтæй.Къарæ ист æй социалон хизæгтæй.

Уруссаг æфсæдтæ, сæ сæргъи Александр Фиццаг, уотемæй бацудæнцæ Парижмæ. Уруссаг æфсæдтæ, сæ сæргъи Александр Фиццаг, уотемæй бацудæнцæ Парижмæ. 
Нæкæси,  фрацузæгтæ дæр Александр Фиццаги худтонцæ паддзах-сæребарæгæнæг. Нæкæси,  фрацузæгтæ дæр Александр Фиццаги худтонцæ паддзах-сæребарæгæнæг. 
Къарæ ист æй социалон хизæгтæй.Къарæ ист æй социалон хизæгтæй.

Сæдæ анзей размæ (1924 анзи мартъий) арæзт æрцудæй пролетарон финсгути Дзæуæгигъæуккаг Ассоциаци. Фæстæдæр, 1932 анзи 24 майи æ бæсти Сæдæ анзей размæ (1924 анзи мартъий) арæзт æрцудæй пролетарон финсгути Дзæуæгигъæуккаг Ассоциаци. Фæстæдæр, 1932 анзи 24 майи æ бæсти 
арæзт æрцудæй Цæгат Иристони советон финсгути Цæдес.арæзт æрцудæй Цæгат Иристони советон финсгути Цæдес.

238 миллион соми. Сæрмагондæй устур æргом æздæхт цæудзæнæй 
сувæллæнтти фæлладуадзæн бунæтти уавæртæмæ, уæдта сæ 
уолæфуни рæстæг æдасдзийнади фарстатæмæ, уой фæдбæл ци 
бæлвурд ихæстæ æвæрд цæуй, еци фарстатæбæл дзуапдæттæг 
бæрнон косгутæн.

Александр Æртиккаги пад-
дзахдзийнади рæстæги Уæрæсей 
донмæ уагъд æрцудæй 114 нæу-
æг æфсæддон науи, уони нимæд-
зи адтæнцæ 17 броненосеци, 10 
æндонфедаргонд крейсери, æма 
уотемæй нæ бæсти флот ахæс-
сун байдæдта æртиккаг бунат, 
æ техникон гæнæнти еумæйаг 
уæзæ хъæрттæй 300 мин тонне-
мæ. Æцæг техникон революци 
цудæй металлургий; 1880-1890 
æнзти цæнгæт, æндон, нефть, 
æвзалу амал кæнуни бæрæггæ-
нæнтæ агъазиау къахдзæфтæй 
хизтæнцæ уæлæмæ.

Уæрæсей нихмæ знаггадæ 
ка кодта, еци паддзахæдти ’хсæн 
сæйрагдæр адтæй Устур Брита-
ни, кæци аллихузон хийнæ æма 
налат миути «тунтæ бидта» Бал-
кани фалдзости, архайдта уобæл 
Австро-Венгри дæр фæццалх кæ-
нунбæл. 

Австрийаг минæвар лæг 1881 
анзи уалдзæги Санкт-Петербурги 
Зуймон галауани рæфтад кæ-
нуни рæстæги райдæдта дзу-
банди кæнун, цæмæй Уæрæсе 
«2-3 æфсæддон корпуси» Бал-
кантæмæ рарвистайдæ. Уомæн 
дзуапп дæттуни хузи Александр 
Æртиккаг æ къохти ци вилкæ ад-
тæй, уой æ тухгин æнгулдзитæй 
искъумæлхий кодта æма ’й æр-
вист лæги тæбæгъмæ фехсгæй, 
тингунæй загъта: «Мæнæ син куд 
бакæндзæнæн...» Æхе цæйбæр-
цæбæл аккаг хузи æвдесунгъон 
адтæй, уомæн æвдесæн æй е 
дæр, æма кæсалгæ ахæссуни рæ-
стæги ин фæсарæйнаг минæвар 
лæгтæ, æнгъæлмæ кæсунцæ дæ 
хæццæ фембæлунмæ, зæгъгæ, 
ку фегъосун кодтонцæ, уæд еци 
æнæзнæт гъæлæсиуагæй загъ-
та: «Цалинмæ уруссаг паддзах 
кæсалгæ ахæст нæ фæууа, уæд-
мæ Европæ гъæуама æнгъæлмæ 
кæсгæй лæууа!..»

Александр Æртиккаг ци агъа-
зиаудзийнæдтæй фескъуæлхтæй 
æндагон политики, уонæн хъæ-
бæр бæрзонд аргъгонд цудæй 
æнæгъæнæ Европи дæр, уони 
хæццæ ба Франций дæр, зæгъ-
æн, æ номæй исхудтонцæ Пари-
жи сæйраг хед. Мадта Германий 
император Вильгельм Дуккаг уæ-
рæсейаг паддзахи рамарди фæд-
бæл уотæ загъта: «Гъе æцæг ху-
æдхуæцæг император адтæй!..»

– Уæрæсей фæстаг паддзах 
Николай Дуккаг нимад цæуй 

лæмæгъ паддзахбæл, фæхху-
æрд æй тугъди, уæдта æ пад-
дзахадæ багъæуай кæнун ка 
нæ бафæразта, уæхæнбæл. 
Фал е раст æй? Николай Дук-
каг æрлæудтæй Серби багъæ-
уай кæнуни фарс æма нæмæ 
революцион æзмæнститæ ку 
не ’рцудайуонцæ, уæд е дæр 
нимад адтайдæ уæлахезонти 
нимæдзи.

– Николай Дуккаги æнæду-
зæрдугæй нимайун æнгъезуй 
уæлахезонбæл – цæмæй Сер-
би гъæуайгонд æрцудайдæ, уой 
туххæй е дæр архайун райдæдта 
Фиццаг дуйнеуон тугъди немуци 
нихмæ. Æ еци фæндæ ин раст-
бæл банимадтонцæ Уæрæсей 
раззагдæр гъудитæбæл хуæст 
æхсæнадæ: аллихузон æхсæна-
дон къуæрттæ, адæмихæттитæ 
барвæндонæй цудæнцæ се ’мтог, 
се ’мæстæг адæми багъæуай кæ-
нунмæ тохмæ.

Австро-Венгри, Босни æма 
Герцоговинæ ку байахæста, уæд 
панславизм æма еумæйаг дини 
концепци хъæбæр бæрзонд æх-
сæнадон уагæбæл фæззиндтæй 
Серби æма Уæрæсей ’хсæн. 
Июли кризиси рæстæг 1914 анзи 
Николай Дуккаг рахуæстæй Сер-
бий фарс, æма уомæ гæсгæ ба 
Германи тугъд ракъахта Уæрæ-
сей нихмæ. 

Еци тугъди райдайæнмæ 
Уæрæсемæ кæд уоййасæбæл ху-
æздæр равгитæ æма фадуæттæ 
нæ адтæй, уæддæр уæрæсейæг-
тæ фиццаг æртæ къуæремæ сæ 
нихмæлæууæг знаги æфсæдтæй 
фæгъгъæун кодтонцæ сæ дæс 
æма дууинсæй проценти – 132 
500 адæймаги, уонæй ба Австро-
Венгрийæй – 175 000 (416 924 си 
уацайрæгтæ, уотемæй), Герма-
нийæй ба – 350 000 æфсæддони 
– мæрдтæ, цæфтæ æма уацай-
рæгтæ. Хонсар-Нигулæн фронт 
нихмæлæууæг знагæй байста 580 
дзармадзани, 448 миномети, 1755 
пулемети, æ æрахæст рауæнтæй 
æй фæстæмæ ратардта 120 кило-
метрей бæрцæ, исуæгъдæ кодта 
Волынь, Буковинæ, Галиций еу 
хай æма æ карз архæйдтитæ фæ-
цæй октябри кæрони.

Еци тугъдон операцийæн ад-
тæй æхе стратегион фæстеугутæ. 
Итали фæййервазтæй, францу-
зæгтæн фæцæй равгæ Верден 
багъæуай кæнунæн, англисæгтæ 
бафæразтонцæ Сомми фæллæу-
ун. Германий хъауритæ ба зингæ 
фæккунæгдæр æнцæ, еумæйаг 
уавæр рауадæй Антанти пайдай-
æн. Уой фæсте ба ци цаутæ ’рцу-
дæй, етæ зундгонд æнцæ æма 
уæлдæр ранимад паддзахæдтæ 
еумæйаг уæлахез бæрæг кодтон-
цæ æнæ Уæрæсейæй. 

– Нуртæккæ бабæй устур 
цæстиварди иссæнцæ тæрсун-
гæнæни кæддæри дзæнгæда-
тæ: цума нур ба Владимир Пу-
тин, куд фæззæгъунцæ, фунæй 
кæнуй æма уинуй, куд байстæ-
уа Варшавæ, уой фæсте фиц-
цаг Польшæ, уæдта Берлин куд 
байахæсдзæнæй, уой.

– Цæйбæрцæ æнгъезуй 
уæхæн сæнттæ цæгъдун?.. Уæ-
рæсей æфсæдтæ Берлин æртæ 
хатти байстонцæ. Фридрих Цит-
гийнаги авданзон тугъди рæстæги 
Петр Фиццаги кизгæ Елизаветæ 
австриаг æмцæдесон Мария 
Терезийæн фæййагъаз кæнуни 
туххæй рарвиста уруссаг полктæ 
æма етæ 1760 анзи 9 октябри 
байахæстонцæ Берлин. Уой тух-
хæй еци æфсæдтæн сæ сæйраг 
командæгæнæг граф Тотлебен 
хуарзæнхæгонд æрцудæй Алек-
сандр Невскийи орденæй.

Мадта Наполеони соргæй, 
Фæсарæйнаг стæри рæстæг дæр 
Уæрæсейаг æфсад 1813 анзи 4 
мартъий бабæй бацудæй Бер-
линмæ. Аци рауæн æнæмæнгæ 
зæгъун гъæуй уой дæр, æма 
уæди рæстæги Наполеони нихмæ 
архайæг коалици нæма адтæй, 
æма уруссаг æфсæдтæ архайд-
тонцæ еунæгæй. Бæлвурдæй ба 
сахар французæгтæй исуæгъдæ 
кодта инæлар-адъютант Черны-
шев, къуæре фæстæдæр ба ма 

имæ æрбахъæрттæнцæ къниаз 
Винцингероде æма граф Ворон-
цови æфсæдтæ. Æртиккаг хатт 
ба – Устур Фидибæстон тугъд 
фæууни рæстæг 1945 анзи 2 майи 
Берлини бæрæгастæу рейхстаги 
сæрмæ исфелудта Советон Цæ-
деси уæлахезон Сурх Туруса.

Варшави кой ку кæнæн, уæд-
та историктæн сæ бон дæр нæй 
бæлвурдæй банимайун, аци сахар 
уруссаг æфсæдтæ цал хатти бай-
сиуонцæ, уой. Историон хабæрт-
тæмæ лæмбунæгдæр ку ’ркæсæн, 
уæд уруссаг æфсади размæ сæ 
турусатæ æргубур кæниуонцæ 
Царьград ( уæд ма хундтæй Кон-
стантинополь), цалдæр хатти – 
Хельсинки, Бухарест æма София, 
уæдта ма Амстердам, Белград, 
Будапешт, Братислава, Венæ, 
Прагæ, Бейрут, Рим, Харбин, Ка-
бул æма, «дуйней сæйраг сахар» 
ке хонунцæ, еци Париж. Еугурдуй-
неуон кадæй хуарзæнхæгонд æр-
цудæй генералиссимус Суворов, 
е иссæребарæ кодта Милан æма 
Цæгаттаг Итали, æрсаста альпиаг 
Сен-Готард. Нæкæси, Уæрæсей 
империй сæйраг сахар Петербурги 
зæнхæбæл некæд нифсарстæй 
некæци фæсарæйнаг æрбалæбо-
рæги къах, Наполеон ба басугъ-
дæй Мæскуй, е ма хумæтæги са-
хар ку адтæй, уæд. 

– Цубурдзурдæй, нæ пад-
дзæхтæ некæд гъавтонцæ æн-
дæр бæститæй кедæрти сæ 
дæлбарæ искæнун, сæ дзилли-
тæй син сæхецæн цагъартæ иса-
разун? Бæлвурдæй зундгонд ку 
æй е дæр, æма ци паддзахæдтæ 
ранимадтан, уони сæйраг сахар-
тæй дæр уруссаг æфсæдтæ бар-
вæндонæй рацæуиуонцæ, сæ ез-
дондзийнади ихæс рæстзæрдæй 
исæнхæст кæнуни фæсте.

– Уæрæсей еугур паддзæхтæ 
æма императортæ еугурæйдæр 
адтæнцæ сæребарæгæнгутæ. Ту-
хæгæнгутæ нæ, æфхуæргутæ нæ, 
фал номхундæй сæребарæгæн-
гутæ. Адæмуарзон уодиконд син 
уогæй, етæ сæ медзундирахаст-
мæ гæсгæ иссæнцæ алфамбулай 
дуйне фудимелæй, цагъардзий-
надæй æма гъæддагдзийнадæй 
иссæребарæгæнгутæ.

Аци æрмæг цæттæгонд 
æй «Российская газета»-йи 
алликъуæреуон рауагъди 

мухургонд, «Русские 
освободители», зæгъгæ, 
Борис Ямшанови уацмæ 

гæсгæ.

А. С. ПУШКИН

УЁРЁСЕЙ ФУДКОЙГЁНГУТЁН

Уæ дзæфхъу цæбæл æй, дзиллити мæлгъæвзæгтæ?
Фауетæ Уæрæсей, иссайтæ ин æзнæгтæ.
Ци ’й уæ булгъахъ? Литвай хæлхъой æма фæдес?
Ниууагътæ: йе ’й буцæу славянтæн сæ медастæу,
Æнсувæрти æхсæн – рагбуцæу, нивикарстау, –
Не ’суодзæнæй уæ бон рартасун æ медес.

Рагæй фæуунцæ сæ медастæу
Еци æзнæмтæ фудæнхæл;
Æрхауиуонцæ бæрзæйсастæй,
Кенæ ба цæф æруаидæ махбæл.
Ка ниббæлсдзæй зæхъæр буцæутæн:
Хъал лях æви урусæй æдзæф уод?

Уруси форди ’й сæ фæййеу славянти дæнттæн?
Оххай, ма байсусæд и форд!

Нæ ’нцæ лæдæрд уин нæ бæлæхтæ –
Аци тогигъæнст тауæрæхътæ,
Бийнонти æнхæл – æверхъау. –
Нихъхъутти уагътæ нæ фæлтау.
Æнцæ гобелбаст Кремль, Прагæ;
Оххай, сайуй уæ æ фæдбæл
Хъазауат тонхи уæйрау нагæ –
Мах ба фестадан уин уæнгæл...

Цæмæн, зæгъайтæ, ци хабар æй?
Миййаг, цæфсгæ Мæскуй пурхæнтæбæл æмир

Ке не ’рлæудтан къæйнæхæн æ дæлбарæ,
Ке тасæй сумаха байдæдтайтæ зир-зир?
Миййаг, сæрсæфæнмæ гумерий

Ке нисхустан – дуйнетæбæл ка бафтудта буларæ,
Нæ тогæй ке балхæдтан иттæг берæ
Европæн ном, федуд æма сæрбарæ?..

Цъухæй айтæ усхъæз – бавзаретæ гъуддагæй!
Æви зæронд тулпар, хуссæни æрæнцайгæй,
Не ’сесдзæнæй бæрзонд измаилаг гебох?
Æви уруси паддзахæн æрлæмæгъ æй æ къох?

Европи хæццæ тугъд махæн æй нæуæг ести?
Кенæ ба уруссаг бафсастæй уæлахезтæй?

Æви ан армидзаг? Пермæй уæд Тавридæмæ,
Финляндий цъететæй æхседгæ Колхидæмæ,

Нинкъусгæ Кремли бæрзонд сестæй
Æнæнкъусгæ Китайи фæтæн сесмæ,
Тæмæнтæ калгæ æндон гъестæй,
Урус фæдесмæ куд нæ фестдзæй?
Гъема, цъухгинтæ, æнгъæлмæ кæсæн, –
Рарвететæ гъиггаг сирдти – уæ фуртти:
Ес син бунат Уæрæсейи будурти
Сæ уæларттæгти циртити æхсæн.

     1831 анз
МАМУКЪАТИ Хъазбеги тæлмац

Устур Фидибæстон тугъди фæсте Берлини Трептов-парки аци агъазиау монумент æвæрд Устур Фидибæстон тугъди фæсте Берлини Трептов-парки аци агъазиау монумент æвæрд 
æрцудæй советон тугъдон-сæребарæгæнæги кадæн.æрцудæй советон тугъдон-сæребарæгæнæги кадæн.

Нæ газетæй ист æрмæгæй пайда кæнун æнгъезуй, нæ редак-
ций аразийæй. Уæдта гъæуама бæрæггонд уа, нæ газетæй ист 
ке æй, е. 
Финстæгутæ, къохфинститæ, хузтæн рецензи нæ дæттæн, 
уæдта сæ автортæмæ дæр фæстæмæ не ’рветæн.
Газети ци æрмæгутæ рацæуа, уонæбæл бæрнондзийнадæ 
хæссунцæ сæ автортæ.

Сæрмагонд æфсæддон операций архайгути бийнойнæгтæн ес нæ 
республики культури косæндæнтти æвдист спектакльтæ æма 

концерттæ фæууинунмæ, уæдта равдиститæмæ лæвар бацæуни 
барæ. Уомæй испайда кæнуни фæдбæл хабæрттæ бæлвурддæр базо-
нун æнгъезуй мæнæ ауæхæн телефонмæ бадзоргæй: 8(8672)54-88-89.

Рæстæг уоййасæбæл тагъдæй евгъуй-
уй, æма си кæмæндæрти расагъæс кæнун 
нæ бантæсуй, цæй туххæй ин аккаггонд 
æрцудæй уæлзæнхон цард, кадæртæ ба 
уой æгæр раги дæр ма æстæфун байдай-
унцæ, æма син кæми цийнаг, кæми ба гъен-
цъуйнаг исуй.

Тухсти мегъи фицунцæ мæ бонтæ,
Тухст æмдзæвгæй мæ цæсгон.
Уорс гæгъæдий лигъзбауæр фæсонтæ
Ниттудта къæрандаси халон.
Хаттæй-хатт æмдзæвгæн æ губуни
Æнæууилдæй иссерун фæлгонц.
Мæ сагъæси рæнгъити тар хуми
Дзæгъæл тезгъо кæнуй дзурдти фонс.
Мегъи раздарæн даруй мæ зæрдæ,
Хаттæй-хатт-еу байсусуй мæ зар.
Уазал зумæг баууелуй мæн сæрдæ,
’Ма ин арвбæл нийтауй æ цар.
Уотæ финста е ’мдзæвгæ «Зин бон»-и 

Гибизти Оскар. Æма æ загъд «Уазал зу-
мæг баууелуй мæн сæрдæ...» цæйбæр-
цæбæл уæззау зæрдрист адтæй, уой 
абони ма бæргæ лæдæрæн, фал... Уой-
йасæбæл агъазиау нифситæ нæхецæн 
кæмæй æвардтан, нæ еци искурдиадæгин 
Оскар хуæрзæригонæй бацудæй е ’носон 
дуйнемæ – уæлзæнхон цард ин нæ иссæй 
сæрди хузæн цийнæдзийнæдти гъарæй 
рæвдауæг, уазал зумæги хузæн ин бауу-
илдта æ карнæ...

Фал ин уæддæр ци бантæстæй æ цу-
бур цардвæндаги рæстæг, уæлдайдæр ба 
æ исфæлдистади, етæ ба нин æнцæ нæ 
национ литератури хæзнадони алæмæти 
æвæрæнтæ. 

Гибизти Оскарæн ци киунугутæ уагъд 
æрцудæй дигорон æма уруссаг æвзæгтæ-
бæл, уонæбæл ма æрæги бафтудæй нæу-
æг æмбурдгонд – уоми еу киунуги медæгæ 
байеу æнцæ е ’мдзæвгитæ уруссаг æма 
дзиуиттаг æвзæгтæбæл. Киунугæ хуннуй 
«На задворках моей души». Уагъд æрцу-
дæй аци анз Тель-Авиви, рауагъта æй рау-
агъдадæ «Beit Nelly Media». 

Куд зонæн, уотемæй аци авторæн е 
’мдзæвгити фиццаг æмбурдгонд «Слеза 
в глазу колыбели», зæгъгæ, дуйней рохс 
фæууидта 2007 анзи – æ редактор, зунд-
гонд поэт æма публицист, финсæг, респу-
бликон журнал «Ирæф»-и сæйраг редак-
тор Скъодтати Эльбрус, æ исаразæг, 

финсгутæ Гибизти Руслани æма Тотрати 
Руслани фæрци. Мухургонд си æрцудæн-
цæ дигорон æма уруссаг æвзагмæ тæл-
мацгонд æмдзæвгитæ. 2019 анзи поэзи-
уарзгутæ æхцæуæнæй исæмбалдæнцæ 
поэти дуккаг киунугæ «Хори цæстисугтæ», 
зæгъгæ, æмдзæвгити æмбурдгондбæл. Æ 
редактор æй искурдиадæгин финсæг Бу-
дайти Милуся, æ исаразæг ба зундгонд 
поэт Колити Витали.

Мæнæ нур Гибизти Оскарæн ци нæуæг 
киунугæ рацудæй, е дуйней рохс фæууид-
та профессор, филологон наукити доктор 
Тахъазти Валерийи хъæппæресæй. Аци 
æмбурдгонди цæмæдесдзийнадæ уой ме-
дæгæ ’й, æма имæ хаст æрцудæнцæ по-
эти æмдзæвгитæ уруссаг æма иврити æв-
зæгтæмæ тæлмацгондæй. Æмдзæвгитæ 
ивритмæ ратæлмац кодтонцæ Петр æма 
Давид Криксуновтæ. 

Аци киунуги фæззинди фæдбæл æрæ-
ги Дзæуæгигъæуи Национ киунугæдони 
арæзт æрцудæй зонгæ кæнуни мадзал. Æ 
исаразæг æма амонæг адтæй Иристони 
адæми уæлдæр Совети сæрдари хуæдæй-
йевæг Дзекъойти Юрий.

Архайдтонцæ си нæ республики зунд-
гонд финсгутæ æма поэттæ, журналисттæ, 
наукон косгутæ, аййевадон архайгутæ, æх-
сæнади минæвæрттæ, поэзиуарзгутæ...

Мадзали райдайæни иуазгутæ видео-
равдисти фæрци байгъустонцæ киунугæн 
раздзурд ниффинсæг профессор, полити-
кон наукити доктор, журналист Дмитрий 
Стровскийи дзубандимæ. Æ гъудимæ 
гæсгæ Гибизти Оскар æй цæмæдесаг поэт, 
зæгъун æнгъезуй, хайгонд фæцæй космо-
сон искурдиадæй, кæцимæй фæххайгин 
унцæ ефстæгтæ... 

Поэти цард æма исфæлдистади тух-
хæй лæмбунæг æрдзурдтонцæ зундгонд 
журналист Цæголти Олег, профессор, 
филологон наукити доктор Тахъазти Фе-
дар, Цæгат Иристони культури министри 
хуæдæййевæг Хъусати Зæлинæ, ахура-
дæ æма науки министри хуæдæййевæг Га-
бети Вадим, нæ республики адæмон поэт 
Дзасохти Музафер, Национ киунугæдони 
разамонæги хуæдæййевæг, Цæгат Ири-
стони культури æскъуæлхт косæг Бибойти 
Иринæ, æмбурдгондæн иллюстрацитæ 
исаразæг Цæллагти Фатимæ. Мадзали 

архайгутæн цæмæдесаг иссæй Республи-
кæ Мордовийи æскъуæлхт финсæг Нико-
лай Голиков ци финстæг исæрвиста аци 
мадзалмæ, е. Куд си фегъосун кодта, уоте-
мæй æ зæрди ес Гибизти Оскари æмдзæв-
гитæ мокши æвзагмæ ратæлмац кæнун. 

Нæ республики адæмон поэт Гуржи-
бегти Иринæ, Къибирти Амурхан æма 
Мамукъати Хъазбег бакастæнцæ, Гибиз-
ти Оскари номи кадæн сæрмагондæй ци 
æмдзæвгитæ ниффинстонцæ, уони. 

Нæ республики дзиуиттæгти æхсæ-
надæ «Шолом»-и сæрдари хуæдæййе-
вæг Анатолий Харин куд баханхæ кодта, 
уотемæй, Гибизти Оскари æмдзæвгитæй 
иврити æвзагмæ тæлмацгонд ка ’рцудæй, 
уонæми бæрæг даруй поэти бæрзонд ис-
курдиадæ. Тæлмацгæнгути фæрци ба поэ-
ти исфæлдистадæ рахезуй ци паддзахæд-
ти минæвæрттæ ’нцæ, уони арæнти сæрти, 
æма фæххæлеу уй еугур дуйнебæл дæр, 
е ба, æнæмæнгæ, агъаз æй еугур адæми-
хæттити дæр культури фæрци кæрæдзе-
мæ фæххæстæгдæр кæнунæн. 

Уæрæсей Федераций æскъуæлхт ар-
тист Сæбанти Тамерлан æма Цæгат Ири-
стони адæмон артист Хадати Альберт, 
изæрмæ æрбацæугути зæрдитæ барохс 

кодтонцæ поэти æмдзæвгити аййев бака-
стæй. Кæстæр фæлтæр дæр сæ байвæрæн 
бахастонцæ мадзалмæ: педагогон коллед-
жи студенткæ Елойти Дианæ æма Чиколай 
1-аг астæуккаг скъолай 7-аг къласи ахурдзау 
Дедегкати Алинæ хъæбæр дæсни радзурд-
тонцæ поэти æмдзæвгитæ. Мадзали кæрон-
бæттæни киунугæ рауадзгутæн райарфæ 
кодтонцæ, Гибизти Оскари райгурæн сахар 
Дигорай æхсæнади минæвар Владимир 
Караваев, хеуæнтти номæй ба поэти æнсу-
вæр Гибизти Владимир.

БИЧИЛТИ Алетæ

«ТУХСТ МЕГЪИ ФИЦУНЦЁ МЁ БОНТЁ...»
Мадзали амонæг ДЗЕКЪОЙТИ Юрий æма ХЪУСАТИ Зæлинæ.Мадзали амонæг ДЗЕКЪОЙТИ Юрий æма ХЪУСАТИ Зæлинæ. ЦÆГОЛТИ ОлегЦÆГОЛТИ Олег

ДЕДЕГКАТИ АлинæДЕДЕГКАТИ Алинæ

Владимир КАРАВАЕВ æма ГИБИЗТИ Оскари æнсувæр Владимир.Владимир КАРАВАЕВ æма ГИБИЗТИ Оскари æнсувæр Владимир.

